Willi Schmitzer

Weihnouchtn

A Laternaschtroufs zbicht si no
bis zon Haupimarkt.

A ganza Schiood

schioiht dort,

Budn an Budn.

Gestan amd if5 eigweiht wurn,
AR Christkindla selba

hout gsunga

.Fircht eich nett”

houts gsunga

.und Friedn aff Erdn!”

Draufn rasslns weita

mit die Sibl.

Im Kongo schneidns ser si
die Hils oh,

und in Griechnland

in Vietnam und Siidafrika a.

Kinda homm gsunga,
Posauna homm blousn dazou.

Mancha Mutta senn
die Trana rogloffn:
walls an Boum
bam Militér hout.

Er lernt schoiftn dort

mit Gwiehr und Kanona,
und lernt

wdi mer aff Befehl

an umbringt.

Blous wolls a poor Groube
untat Negl brennt,

walls ziindln wolln.

In fiinf odda zeah Johr
schtellns nou den Boum
vurs Gricht:

wall er an Befehl
ausgficht hout

(Er war halt a gouta Bou gwesn ..

.Friedn aff Erdn” singas
im Radio, im Fernseh

in jeda Wirtschaft

und in jedn Cafe.

Und si brauchertn

blouf’ selba ohfanga

in ihrn einga Herz.

(sie brauchertn ka Christkindla dazou!)

A weng nouchdenkli

Wenn da Herrgott

a Pflastra wir,

tita woi doi

Schtroufin

zouschietn,

und Schtah um Schtah hilieng,
Randschtah dazou

und nouch vea Wochn

widda vo vuan ohfanga;

Pflastaschtah in Sand setzn,
aff die Kopf haua

recht schéi und agrood.
Dafh mir Arma

a anne homm,

dennan wou mir

aff di Kopf rumtrampln.

Denn: der gitt den o,
und der den;

und je mehr dafb ohgeem
umso griifa senns.

Und wenns aff unsre Kopf
rumtrampln

merk mas nemma

unsre Kopf merkn nemma
wos aff ihnan

rumklopft.

Und wenn da Herrgoti
a Pflastra wiir:

er klopfat und klopfat
und mir

merkatns nett.



